App. Civ. 383/16/1

£l

3
.- \ o
?#‘\, | LRSS
W L
¥ < .
P ST Y

a0
Y “~

QORTI TAL-APPELL
IMHALLFIN

S.T.0. PRIM IMHALLEF MARK CHETCUTI
ONOR. IMHALLEF JOSEPH R. MICALLEF
ONOR. IMRALLEF TONIO MALLIA

Seduta ta’ nhar it-Tlieta, 31 ta’ Awwissu, 2021.

Numru 1
Citazzjoni numru 383/16/1 SM
Emanuela armla minn Philip Bartolo; Elton Bartolo u Rachel
Zammit Bartolo
V.

Marthese u Tarcisio konjugi Caruana u Rayona Caruana

[I-Qorti:

1. Dawn huma appell prin¢ipali mressaq mill-atturi Bartolo u appell
inCidentali mressaq mill-intimati mizzewgin Caruana minn sentenza
moghtija mill-Prim’Awla tal-Qorti Civili fil-15 ta’ Novembru, 2018 (minn
issa ’| hemm imsejha “is-sentenza appellata”), fil-kawza fl-ismijiet fuq

imsemmija, li biha u ghar-ragunijiet hemm imfissra, dik il-Qorti laqghet I-

ewwel eccezzjoni preliminari tal-intimata Rayona Caruana u t-tieni
ec¢ezzjoni preliminari tal-intimati Marthese u Tarcisio Caruana u sabet li
[-azzjoni mressqga mill-atturi tressget gabel waqgtha, u ordnat lill-istess

atturi jhallsu l-ispejjez tal-kawza;

2. L-atturi kienu fethu din il-kawza fit-13 ta’ Mejju, 2016, jigifieri wara
li kienu nghataw is-sentenzi fid-9 ta’ Marzu, 2016, fzewg kawzi ohra?! bejn
il-partijiet dwar it-tmexxija ta’ gabbana bl-isem ta’ “Marea Kiosk” fil-Bajja
tal-Ghadira, limiti tal-Mellieha. F’'din il-kawza, |-atturi talbu li I-ewwel Qorti
tordna li I-imharrkin Caruana solidalment bejniethom ihallsuhom in-nofs
(50%) tal-gligh nett registrat mit-tmexxija tal-imsemmija gabbana minn
bejn April u Novembru tal-2006 sa bejn April u Novembru ta’ kull sena
sal-2015, tillikwida kemm kien il-gligh matul iz-Zzmien fuq imsemmi, u
tikkundannahom ihallsuhom il-gligh hekk likwidat. Fl-att li bih [|-atturi
ressqu dawk it-talbiet, I-atturi jaghrfu li mis-sentenzi li nghataw fiz-zewg

kawzi |-ohrajn kien sar appell?;

3. llli fit-Twegiba Mahlufa taghha I-intimata Rayona Caruana laqghet
ghall-azzjoni attrici billi, preliminarjament, qalet li I-azzjoni kienet tressget
gabel il-waqt billi I-kawzi Nru. 281/06 u Nru. 1254/07 huma mertu ta’ zewg
appelli, u ghaldagstant kien ikun ghagli li dik il-Qorti tiegaf milli tismaghha

sakemm jinghataw is-sentenzi fiz-zewg appelli msemmija; li I-atturi naqsu

1 Rik. 281/06AF u 1254/07AF
2 Is-sentenzi minn dawk l-appelli geghdin jinghataw minn din il-Qorti llum

li juru li I-gligh li geghdin jitolbu I-likwidazzjoni tieghu (ghal dak iz-zmien
sakemm Philip Bartolo kien ghadu haj) gie dikjarat fl-atti causa mortis kif
jitlob I-Artikolu 63 tal-Kapitolu 364 tal-Ligijiet ta’ Malta, u ghalhekk ukoll
din il-kawza jmissha titwaqqaf sakemm I-atturi jottemperaw irwiehhom
ma’ dak li jitlob I-imsemmi artikolu; u li, fkull kaz, il-pretensjonijiet attrici
waqghu bil-preskrizzjoni skond I-Artikoli 2156 (f) u 2157 tal-Kodici Civili.
Ziedet tghid li hi ma kinitx il-kontradittrici legittima tat-talbiet attri¢i ghaliex
ma kellha |-ebda rabta mal-atturi u talbet li tinheles mill-harsien tal-
gudizzju. Laqghet ukoll ghall-azzjoni attri¢i fil-mertu billi galet li t-talbiet
attri¢i kienu nfondati fil-fatt u fid-dritt. Tenniet |i kienu |-atturi nfushom i,
sa mill-2006, talbu |-gsim jew bejgh Db’licitazzjoni tan-negozju li issa
Jjippretendu sehem mill-gligh tieghu u ghaldagstant ebda hlas m’hu lilhom

dovut;

4. lli fit-Twegiba Mahlufa taghhom [-intimati Marthese u Tarcisio
mizzew@in Caruana laqghu ghal-azzjoni attri¢i billi, preliminarjament,
galu li jekk kemm-il darba I-atturi ma jurux li ddikjaraw is-sehem taghhom
fit-tmexxija tal-gabbana lill-Kummissarju tat-Taxxi Interni, il-Qorti jmissha
tiegaf milli tisma’ I-kawza u tehlishom mill-harsien tal-gudizzju bi spejjez
ghall-atturi; li l-azzjoni kienet ukoll tressqet qabel waqtha ghaliex
tiddependi mill-ezitu ta’ zewg kawzi ohrajn li sa dakinhar ma kinux

ghaddew in gudikat; li kien ghaqli li I-Qorti tordna s-soprasessjoni

sakemm jinghataw is-sentenzi fiz-zewg kawzi I-ohrajn. Laqghu wkoll

b’eccezzjonijiet fil-mertu;

5. llli biex waslet ghad-decizjoni taghha, l-ewwel Qorti ghamlet il-

konsiderazzjonijiet li gejjin:

“Ikkunsidrat:

“11.0. llli I-fatti li taw lok ghall-procedura odjerna jistghu jigu
sintetikament elenkati bil-mod segwenti:

“11.1. llli l-vertenza in dizamina tippernja fuq il-gestjoni
tan-negozju bl-isem Marea Kiosk fl-Ghadira;

“11.2. llli r-rikorrenti ged jallegaw li huma proprjetarji tal-
istess flimkien mal-intimati, fsehem ta’ nofs indiviz bejniethom, u li
ghalhekk, ghal zmien twil, iz-zewg nahat kienu jircievu 50% tal-gligh
mill-istess gestjoni, (ara foll 211 u 219);

“11.3. llli jirrizulta li nqala’ dizgwid bejn il-partijiet u i
konsegwentement, ir-rikorrenti ma jridux jibqghu fi stat ta’
kommunjoni mal-intimati, (ara foll 221);

“11.4. 1l in effetti jezistu zewg (2) proceduri ohra,
prezentement pendenti proceduri fl-appell, (ara foll 79 u 98), fejn fost I-
ohrajn ged tintalab dikjarazzjoni:

“11.4.1. Li l|-partijiet odjerni huma proprjetarji in
komuni tal-kiosk de quo, flimkien mal-likwidazzjoni
sussegwenti, (ara foll 5); u

“11.4.2. Li Il-istess partijiet odjerni huma proprjetatr;ji
in komuni tal-istess kiosk ghal dak li ghandu xjagsam mal-gestjoni
tal-istess, (ara foll 26);

‘Ikkunsidrat:

“12. llli din hi sentenza preliminari rigwardanti l-ewwel tliet (3)
eccezzjonijiet preliminari sollevati mill-intimati, (ara paragrafu numru
hamsa punt zero, (5.0.), aktar gabel u foll 91);

“13. llli in vista tal-premess tigi I-ewwel ikkunsidrata l-ewwel (1)
eccezzjoni preliminari hekk sollevata, senjatament dik rigwardanti |-
intempestivita tal-kawza, (ara foll 79 u 83);

‘Ikkunsidrat:

“14. llli essenzjalment bil-procedura prezenti r-rikorrenti geghdin
jitolbu I-likwidazzjoni tal-profitti minnhom pretizi ghall-perjodu April-
Novembru 2006 sa April-Novembru 2015, (ara foll 5, 26 u 98);

“15. llli I-intimati kollha jirrispondu li jkun ghagli li din il-gorti
tissopprassjedi |-vertenza sakemm jigu determinati b’mod effettiv il-
kawzi prezentement pendenti I-appell, (ara foll 5, 26 u 98);

‘Ikkunsidrat:

“16. llli dwar is-soprasessjoni tal-kawzi, fis-sentenza taghha fl-
ismijiet Alfred Spiteri et vs. Awtorita’” dwar it-Trasport ta’ Malta et,
datata it-30 ta’ Settembru, 2016, il-Qorti tal-Appell (Superjuri)
irriteniet is-segwenti:

“In tema legali jigi osservat li jinsab ritenut Ii:

“.. hu accettat li s-soprasessjoni tista’ b’mod eccezzjonali tinghata
meta smigh fl-istess waqt ta’ zewg kawzi ma jkunx jista’ jsir, izda, billi
hi eccezzjoni ghar- regola generali li kull kawza ghandha tinstama’
sakemm tigi magqtugha, trid tinghata dejjem taht kundizzjonijiet li
ghandhom ikunu serji bizzejjed biex dan isir. Kemm hu hekk, jinghad
sahansitra fsentenza tal-Qorti  Kostituzzjonali, (Kollez. Vol:
LXXVIILi.211), li |- eccezzjoni tas-soprasessjoni fis-sens li I-qorti
ghandha tieqaf milli tkompli tisma’ kawza bhala tali, fis-sistema
procedurali taghna, mhijiex kontemplata ghaliex |- eccezzjoni li I-Kodici
ta’ Organizzazzjoni u Procedura Civili jikkontempla hi I-eccezzjoni
maghrufa bhala lis alibi pendens, u din I-eccezzjoni tipprospetta
necessarjament li jkun hemm zewg kawzi ghaddejjin fl-istess waqt
pendenti quddiem il-grati li jkollhom I-istess mertu;

“lli hu minhabba fhekk i I|-qgrati jgisu s-soprasessjoni bhala
provvediment ordinatorju mholli fid-dehen tal-qorti li quddiemha
titressaqg talba bhal dik.

“.. Jinsab assodat ukoll fil-gurisprudenza nostrana illi s- soprassessjoni
tigi ammessa biss meta tkun spedjenti, u li l-ispedjenza ma tistax tkun
mera possibbilita™. Maghdud dan, isegwi illi s-soprasessjoni hi rimedju
straordinarju li ghandu jigi applikat biss fejn ikun necessarju fl-interess
tal-ahjar amministrazzjoni tal-gustizzja. (Vide in materja PA Sylvana
Tanti vs. Noel Tanti et — 3 ta’ April 2014)”;

llI

kkunsidrat:

“17. i ghandu jkun pacifiku li l-insenjament naxxenti mis-
suddetti principji ghandhu issa jigi ezaminat fid-dawl/ ta’ dak li gieghed
jintalab fil-procedura odjerna biex b’hekk jigi stabbilit jekk ir-ragunijiet li
fughom ir-rikorrenti ged jibbazaw it-talbiet odjerni taghhom ma
jiddependux direttament fug dak mitlub fiz-zewg (2) proceduri |-ohra fuq

riferiti li ghadhom pendenti |-appell li sal-15 ta’ Novembru, 2016,
jJirrizulta i “.. lanqas biss (kienu gew) appuntati”, (ara foll 98),
sfortunatament considerando il-fatt li tali appelli jirrizulta li jiehdu
madwar tlieta (3) jew erba’ (4) snin biex jigu hekk appuntati;

‘Ikkunsidrat:

“18. llli hu pacifiku li permezz tal-procedura in dizamina jirrizulta
assodat li r-rikorrenti ged jibbazaw t-talbiet taghhom fuq il-bazi |i fil-
gestjoni tal-kiosk in dizamina hemm profitti li huma intitolati ghalihom u
li allura ghandhom jigu likwidati favur taghhom;

“19. Ii tali bazi tistrieh fuq il-premessa li |-kiosk in dizamina hu
proprjeta’ komuni bejn ir-rikorrenti u I-intimati fishma indaqs;

‘Ikkunsidrat:

“20. llli in vista tal-premess ghandu jirrizulta pacifiku Ii [-kawzali
tar-rikorrenti jirrizultaw li effettivament huma bbazati unikament fuq id-
decizjonijiet tal-kawzi fuq riferiti prezentement pendenti |-appell u fuq I-
effett legali taghhom;

1. [l ghandu jirrizulta pacifiku li I-mertu tal-procedura odjerna,
senjatament it-talba tar-rikorrenti biex il-qorti tiddeciedi li tordna lill-
intimati jhallsuhom in solidum |I-ammont ta’ 50% tal-profitti netti rizultanti
mill-gestjoni tal-kiosk de quo, hi bbazata fuq il-mertu tal-imsemmija
zewg (2) proceduri prezentement pendenti l-appell, senjatament:

“21.1. Talba ghal dikjarazzjoni li r-rikorrenti u l-intimati
huma ko- proprjetarji tal-imsemmi negozju fishma indaqgs;

“21.2. Talba ghal dikjarazzjoni li ghall-perjodu ikkoncernat
hemm indikat, il-profitti li jirrizultaw ghandhom jingasmu bejn il-

kontendenti;
“lkkunsidrat:
22. llli in vista tal-premess ghandu jkun pacifiku li fl-ahjar interessi

tal-gustizzja, din il-qorti ghandha tieqaf tisma’l-kawza prezenti pendenti
[-eventwali decizjonijiet tal-Qorti tal-Appell fir-rigward tal-proceduri
prezentement pendenti quddiemha fuq riferiti stante Ili dawn jimpingu
sostanzjalment fuq il-mertu tal-procedura odjerna;

23. llli ghandu ghalhekk ikun pacifiku li I-qorti odjerna ma tistax
tiddeciedi I-procedura in dizamina gabel ma jigi deciz definittivament il-
mertu tal-proceduri pendenti quddiem il-Qorti tal-Appell fiz-zewg (2)
proceduri fuq riferiti;

24. i di piu’, b’hekk tigi wkoll evitata |-possibilita’ li jigu prodotti
decizjonijiet  kontradittorji ghal xulxin b’detriment ghall-ahjar
amministrazzjoni tal-gustizzja;

‘Ikkunsidrat:

“25. Il stabbilita I-intempestivita™ tal-azzjoni odjerna m’hemm bzonn
li jinghad xejn dwar it-tieni (2) u t-tielet (3) eccezzjonijiet — dawk
rigwardanti |-causa mortis u I-preskrizzjoni — fuq riferiti, (ara paragrafu
numru hamsa punt zero, (5.0.), aktar gabel)”;

6. lli l-atturi (minn issa | hemm imsejha “Bartolo”) hassewhom
aggravati bl-imsemmija sentenza u b’Rikors tal-Appell imressaq
minnhom fit-30 ta’ Novembru, 2018, u ghar-ragunijiet hemm imfissra,
talbu li din il-Qorti thassar is-sentenza appellata u tordna li s-smigh tal-
kawza jissokta jew thassarha u tordna s-soprasessjoni tal-kawza
sakemm tinghata s-sentenza fiz-zewg appelli mis-sentenzi fil-kawzi Nru.

1254/2007 u Nru. 281/2006, bl-ispejjez taz-zewq istanzi kontra |-appellati;

7. i permezz ta’ Twegiba mressga fl-10 ta’ Dicembru, 2018, I-
appellati Marthese u Tarcisio Caruana lagghu ghall-imsemmi appell billi
galu li, safejn I-ewwel Qorti laqghet I-e¢cezzjoni tal-intempestivita™ tal-
azzjoni, s-sentenza appellata hija tajpa u ghandha tigi konfermata, bl-
ispejjez. Inqgdew bit-Twegiba taghhom biex ressqu appell in¢identali in
kwantu l-ewwel Qorti ma ddecidietx l-ewwel eccezzjoni preliminari
taghhom. Talbu li filwaqt li I-appell princ¢ipali ghandu jigi mi¢hud, I-ewwel
Qorti ghandha tilga’ I-appell in¢identali taghhom u tiddeciedi billi tilga’ I-
ewwel eccezzjoni preliminari taghhom billi hija misthoqqa, bl-ispejjez

kontra Bartolo;

8. B'digriet tal-20 ta’ Dicembru, 20183, din il-Qorti lagghet it-talba ta’
Bartolo biex dan I-appell jinstema’ flimkien mal-appelli miz-zewg kawzi

281/06AF u 1254/07AF,

9. lli permezz ta’ Twegiba mressqa minnha fil-21 ta’ Di¢embru, 2018,
l-appellata Rayona Caruana lagghet ghall-appell ta’ Bartolo billi, ghar-
ragunijiet hemm imfissra, qalet li ma kienx misthoqq u li s-sentenza
appellata messha tkun konfermata minn din il-Qorti, b’dan li jekk kemm-
il darba din il-Qorti jidhrilha li I-appell huwa misthoqq, ghandha tibghat |-
atti lura lill-ewwel Qorti halli tkun tista’ taghti sentenza dwar it-tieni u t-
tielet eccezzjonijiet preliminari taghha li kienu trattati quddiem l-ewwel
Qorti imma li sentenza dwarhom ma kinitx lahqget inghatat meta nghatat

is-sentenza appellata;

10. B’nota mressqa fil-21 ta’ Dicembru, 2018* ukoll, I-intimata appellata
Rayona Caruana ddikjarat li kienet gieghda thalli fidejn din il-Qorti dwar
id-decizjoni taghha rigward l-appell inc¢identali mressaq mill-genituri

taghha;

11. i fis-27 ta’ Dicembru, 2018, Bartolo ressqu Twegiba li biha lagghu
ghall-appell in¢identali mressag minn Marthese u Tarcisio Caruana (minn

issa | hemm imsejhin “Caruana”) billi qalu li din il-Qorti jmissha tichdu;

8 Pag. 290 tal-process
4 Pag. 306 tal-process

12. Semghet it-trattazzjoni maghmula mid-difensuri tal-partijiet waqt is-

smigh tal-25 ta’ Mejju, 2021, fliema data halliet I-appell ghas-sentenza,

13. Rat l-atti kollha tal-kawza u kif ukoll dawk taz-zewg kawzi fuq

imsemmija safejn rilevanti ghal dawn I-appelli tallum;

Ikkonsidrat:

14. i din hija azzjoni ghall-gsim ta’ gligh generat mit-tmexxija ta’
stabbiliment kummer¢jali. Bartolo ressqu l-azzjoni taghhom fuq is-sahha
ta’ Zewg sentenzi moghtija mill-Prim’Awla tal-Qorti Civili fzewg kawzi i,
fl-ewwel wahda minnhom?®, talbu I-gasma (jew, jekk mhux komodament
divizibbli, il-bejgh b’licitazzjoni) ta’ gabbana bit-taghmir u l-istokk taghha
u, fit-tieni wahda®, talbu t-thassir ta’ ftehim ta’ trasferiment maghmul minn
Caruana lil binthom tal-istess gabbana b’kulma jaghmel minnha. F’din I-
azzjoni taghhom, Bartolo jghidu li huma ghandhom jedd ghal sehemhom
mill-gligh iggenerat mit-tmexxija tal-gabbana tul iz-Zzmien li nzammu |
barra mill-istess tmexxija, minkejja li tressaq appell miz-zewg sentenzi
msemmija, u talbu li I-ewwel Qorti tillikwida dak il-gligh u tikkundanna lil

Caruana jhallsuh;

5 Rik. Nru. 281/06AF
6 Rik. Nru. 1254/07AF

15. i I-ewwel Qorti lagghet it-tieni e¢cezzjoni preliminari ta’ Caruana
u l-ewwel e¢cezzjoni preliminari ta’ binthom Rayona Caruana li I-azzjoni
tressget gqabel waqtha ladarba |-mertu ta’ din il-kawza hu marbut sfiq u
jiddependi minn kif tkun id-decizjoni fiz-zewg appelli li tressqu miz-zewq

kawzi |-ohrajn;

16. i minn dik id-decizjoni, tressqu kemm Appell Principali kif ukoll
Appell In¢identali. IlI-Qorti sejra tibda biex tgis I-Appell Principali ta’

Bartolo;

17. llli Bartolo jgajmu disa’ (9) aggravji mis-sentenza appellata li, fis-
sewwa, jistghu jingabru tant tliet (3) irjus: (i) li ma kienx sewwa li I-ewwel
Qorti sabet li din I-azzjoni kellha tistenna |-ezitu tal-appelli li saru fiz-zewg
kawzi I-ohra u dan wara li hareg li Caruana jahtu ta’ ghemil frawdolenti u
ilhom is-snin icahhduhom minn sehemhom mill-gligh tat-tmexxija tal-
gabbana, (ii) I-ewwel Qorti ma fissritx kif il-mertu ta’ din il-kawza jrid
jiddependi minn dak taz-zewg kawzi appellati, meta t-talbiet f'din il-kawza
ma kinux saru fil-kawzi |-ohrajn, u fejn fdin intalbet il-likwidazzjoni tal-
gligh generat, u (iii) li I-ewwel Qorti kien messha ordnat is-soprasessjoni
tal-kawza u mhux tilga’ I-e¢¢ezzjoni tal-intempestivita’, jekk tassew li I-
ezitu ta’ din il-kawza kien jiddependi mill-ezitu taz-zewg appelli li tressqu

mis-sentenzi fiz-zewg kawzi |-ohrajn;

10

18. i fl-ewwel aggravju (paragrafi wiehed sa tlieta), Bartolo jghidu
zew( affarijiet: I-ewwel, li I-appelli mressqa minn Caruana kienu fiergha
u vessatorji, u t-tieni li mhux sewwa li huma jridu jistennew l-ezitu taz-
zewq appelli, meta aktar ma jtul iz-zmien aktar tkun haga iebsa biex
jingabu I-provi li jsahhu I-pretensjonijiet taghhom, meta Caruana nfushom
gajmu |-ec¢ezzjonijiet tal-preskrizzjoni tal-azzjoni, u meta hareg ¢ar (mis-

sentenzi appellati) li Caruana wettqu ghemil b’gerq minn wara daharhom;

19. lli ghal dan I-aggravju Caruana jilgghu billi jghidu li r-ragunijiet li
nghataw m’ghandhom x’jagsmu xejn mal-ilment mis-sentenza appellata.
Dan ghaliex, il-kwistjoni ta’ jekk I-appelli mressqa kinux jew le fiergha hija
kwistjoni li trid titgies fiz-zewg appelli I-ohra u mhux bhala aggravju mis-
sentenza appellata. Minbarra dan, jishqu li kull meta Philip Bartolo xehed
fil-kkawzi kollha ta’ bejniethom, dejjem stqgarr li kellu d-dokumentazzjoni
kollha li biha seta’ jipprova s-siwi tat-talbiet tieghu, u ghalhekk il-
pregudizzju li I-provi setghu jkunu “kontaminati” qajla tista’ titwemmen.
Min-naha taghha, l-appellata Rayona Caruana tghid li [-ewwel aggravju
ma jirriflettix dak li tabilhaqq iddecidiet I-ewwel Qorti ghaliex fis-sentenza
taghha, l-ewwel Qorti ddecidiet li I-pro¢edura hija intempestiva u ma
hemmx il-htiega ta’ soprasessjoni billi I-intempestivita™ ggib maghha I-
estinzjoni tal-azzjoni. Tghid ukoll li parti fkawza ghandha jedd tressaq

appell minn sentenza ta’ qorti tal-ewwel istanza u aggravju dwar jekk dak

11

l-appell huwiex wiehed fieragh jitgies fl-atti tal-kawza fejn sar I-appell u

mhux fkawza ohra bhalma hija din;

20. llIi I-Qorti tgis li dan l-aggravju m’ghandux mis-sewwa. Il-jedd li
persuna tappella minn sentenza tal-ewwel istanza huwa jedd moghti u
regolat mil-ligi u l-ewwel Qorti ma kellhiex is-setgha Ii tghid li I-jedd li
nqdew bih Caruana kien abbuzat jew fieragh, jew tinjorah. Ir-raguni
ewlenija li wasslet lill-ewwel Qorti tilga’ |-ec¢ezzjonijiet preliminari tal-
intempestivita” kien il-fatt li, minhabba I-appelli msemmija, ma kienx ghad
hemm Judikat fil-kaz taz-zewg kawzi miftuhin minn Bartolo u |-
kwistjonijiet fdawk iz-zew§ kawzi u |-ezitu taghhom kienu jaffettwaw jekk
din il-kawza tallum saritx ghalxejn jew kellhiex tibga’ tinstema’ fil-mertu
taghha minkejja kollox. Minbarra dan, il-fatt Ii fdin il-kawza Bartolo
ressqu talbiet li ma jinsabux ukoll fiz-zew§ kawzi |-ohrajn, ftit li xejn jista’
jsahhah dan l-aggravju. Biex I-ewwel Qorti riedet tgis dawk it-talbiet il-
godda ried ikun stabbilit li Bartolo kellhom jedd ghall-gligh minnhom
reklamat u kemm kien sehemhom minnu. Dawn iz-zewg hwejjeg huma
sewwasew bic¢c¢a kbira mill-mertu tal-ewwel kawza li Bartolo fethu kontra
Caruana u, ghalkemm il-Qorti tal-ewwel istanza kienet sabet favur
Bartolo, minn dik is-sentenza tressaq appell li kien ghadu ma ngatax

dakinhar li nghatat is-sentenza appellata f'din il-kawza;

21. Il ghaldagstant dan l-aggravju m’ghandux mis-sewwa u mhux ser
jintlaga’;
22. i t-tieni aggravju (paragrafu erbgha) huwa marbut mal-ewwel

wiehed. Bartolo jghidu li I-ewwel Qorti ma kellhiex tilga’ I-e¢¢ezzjoni tal-
appellati dwar l-intempestivita’ meta ghad irid isir I-ezercizzju tat-tressieq
tal-provi ta’ kemm kien il-gligh li Caruana ghamlu mit-tmexxija tal-
gabbana matul is-snin u ssir il-likwidazzjoni u I-hlas ta’ sehemhom minn
dak il-gligh li minnu kienu m¢ahhda. Huma jghidu li dawn kienu talbiet li

ma sarux fiz-zewg kawzi I-ohrajn;

23. lli ghal dan l-aggravju Caruana jilgghu billi jghidu li jekk stess dan
l-aggravju jixhed kemm tabilhaqq il-provi mhux ged jigu kkontaminati
ladarba |-qligh ghad irid jigi ppruvat. Jghidu wkoll li I-ec¢ezzjoni tal-
intempestivita™ tressget kif imiss, fil-bidu tal-kawza, u I-ewwel Qorti kienet
fis-sewwa meta gisitha gabel kull haga ohra. Itennu li I-mertu ta’ din il-
kawza huwa marbut mal-ezitu taz-zewg appelli u ghalhekk I-ewwel Qorti
kienet fis-sewwa meta sabet I-azzjoni bhala intempestiva, anke biex jigi
evitat il-bizgha li jistghu jinghataw sentenzi li ma jogoghdux ma’ xulxin.
Min-naha taghha, I-appellata Rayona Caruana sahqet li [-ewwel Qorti
mxiet sewwa u kif mistenni minnha fil-ligi meta sabet li I-kawza tressqet

gabel waqgtha;

13



App. Civ. 383/16/1

24. i I-Qorti tgis li dan |-aggravju jixhed, ghal darb’ohra, in-nuggas ta’
gharfien min-naha ta’ Bartolo tal-qafas tal-azzjoni taghhom. Kienu
Bartolo nfushom Ii, fuhud mill-premessi tar-rikors manluf li bih fethu din
il-kawza, semmew iz-zewg kawzi |-ohrajn li fethu kontra Caruana u s-
sentenzi li kienu nghataw sa dakinhar mill-qorti tal-ewwel istanza u rabtu
maghhom it-talbiet taghhom fdin il-kawza. Dan jixhed li din il-kawza
nfethet sewwasew minhabba dak li nghad fl-imsemmija sentenzi u bhala
konsegwenza taghhom. Ghalhekk, I-ewwel Qorti ma setghetx ma tqisx
din l-azzjoni jekk mhux fid-dawl ta’ dak li nghad fiz-zewg kawzi I-ohrajn.
Dan jghodd ukoll jekk f'din il-kawza saru talbiet li ma kinux saru fiz-zewg
kawzi l-ohrajn. Dak li nghad gabel dwar |-ewwel aggravju’ jghodd

hawnhekk ukoll;

25. i ghal din ir-raguni, dan l-aggravju mhux ser jintlaga’ langas,

ghaliex m’ghandux mis-sewwa,

26. lllit-tielet aggravju (paragrafi hamsa sa tmienja) jirrigwarda s-siwi
tas-sentenza appellata fejn intlagghet |-ec¢ezzjoni tal-intempestivita®
minflok ma I-ewwel Qorti ordnat is-soprasessjoni. Bartolo jilmentaw li |-
ewwel Qorti kienet x’aktarx liberali meta laqghet I-e¢¢ezzjoni, minkejja li
gie mghallem li l-intempestivita® tal-azzjoni ghandha tinghata

interpretazzjoni dejga. Huma jghaddu biex isemmu xi sentenzi fejn,

7.8 20 supra

fgaghda bhal din tallum, intghazlet it-triq tas-soprasessjoni u mhux tad-
dikjarazzjoni tal-intempestivita'. Jirrilevaw li kienu Caruana nfushom i,
minbarra li gajmu I-e¢¢ezzjoni tal-intempestivita’, issuggerew li I-ewwel
Qorti tissoprassjedi sakemm jingatghu I-appelli mressqa fiz-zewg kawzi

[-ohrajn;

27. llli ghal dan I-aggravju Caruana jilgghu billi jghidu li I-kaz li I-Qorti
ghandha quddiemha ma jittrattax sitwazzjoni temporanja fejn il-ligi u d-
duttrina jaghrfu li hemm ¢irkostanzi li fihom Qorti ssib li jkun jixraqg li
tissoprassjedi minhabba stennija ghal xi provvediment interlokutorju, izda
sitwazzjoni konkreta minhabba decizjoni ahharija fug mertu li kien ghadu
jrid jigi mistharreg mill-Qorti tal-Appell fug materja li ma hemmx gbil fugha.
ltennu  li  |-ec¢éezzjoni marbuta  mas-soprasessjoni  tressget
indipendentement mill-e¢¢ezzjoni tal-intempestivita'. Min-naha taghha,
l-appellata Rayona Caruana tilga’ ghal dan I-aggravju billi tghid li Bartolo
naqgsu li jressqu riferenza wahda tajba dwar |-e¢¢ezzjoni appellata, imma
rabtu l-aggravju mat-thaddim tal-e¢cezzjoni ta’ soprasessjoni li s-

sentenza appellata ma ddecidietx dwarha;

28. i I-Qorti tirrileva li s-sentenza appellata gatghet biss dwar I-
eccezzjoni tal-intempestivita® billi lagghetha. Huwa minnu li kemm |-
appellati Caruana u kif ukoll |-appellata Rayona Caruana gajmu I-

imsemmija e¢¢ezzjoni minhabba |-ezistenza taz-zewg kawzi |-ohrajn i

mis-sentenzi taghhom kien sar appell. L-istess appellati wkoll galu,
feccezzjoni ohra, li I-ewwel Qorti messha tqis jekk ghandhiex twaqqgaf is-
smigh ta’ din il-kawza sakemm jinghataw is-sentenzi fl-imsemmija zewg
appelli. Ghal din il-Qorti huwa ¢ar li I-appellati kellhom fmohhhom ukoll
l-ec¢¢tezzjoni tal-konnessjoni tal-kawzi (bis-soprasessjoni bhala effett
possibbli fkaz li dik I-e¢¢ezzjoni kellha tintlaga’) meta gajmu I-e¢¢ezzjoni
tal-intempestivita'. Dawn huma ecc¢ezzjonijiet differenti, ghalkemm
ihaddnu xi rabtiet u principji jixxiebhu bejniethom. Minn gari tas-sentenza
appellata, jidher ukoll Ii I-ewwel Qorti gieset I-istedina li tissoprassjedi,
imma ma lagghethiex, minkejja li f parti mill-konsiderazzjonijiet maghmula
jinghad li “ghandu jkun pacifiku li fl-ahjar interessi tal-gustizzja, din il-qorti
ghandha tieqaf tisma’ I-kawza prezenti pendenti I-eventwali decizjonijiet
tal-Qorti tal-Appell fir-rigward tal-proceduri prezentement pendenti
quddiemha fuq riferiti stante li dawn jimpingu sostanzjalment fuq il-mertu

tal-procedura odjerna™®;

29. llli l-e¢cezzjoni tal-intempestivita® ta’ azzjoni ghandha tinghata
tifsira u applikazzjoni dejga. L-ec¢¢ezzjoni ta’ intempestivita’ hija wahda
ta’ natura dilatorja u li ghandha titqajjem fil-bidu tal-kawza®. Minbarra
dan, minhabba Ii l-effett ta’ ezitu favorevoli ghal ecc¢ezzjoni ta’
intempestivita® huwa dak li jehles lill-parti mharrka milli tibga’ izjed fil-

kawza, bil-jedd tal-parti attri¢i li terga’ tibda pro¢edura meta jghaddi t-

8 § 22 tas-sentenza appellata
9 Ara Kumm. 28.5.1965 fil-kawza fl-ismijiet Spiteri v. Ellul (Kollez. Vol: XLIX.iii.1161)

16



App. Civ. 383/16/1

terminu li kien inghata jew meta ma jkun hemm |-ebda xkiel biex I-azzjoni
terga’ tinbeda, |-e¢¢ezzjoni trid tintlaga’ meta tassew tkun pruvata u dan
fug il-massima li azzjoni tigi salvata jekk dan huwa possibbli. Minbarra
dan, il-piz tal-prova tas-siwi tal-e¢cezzjoni jaga’ fuq min igajjimha billi jrid
jikkonvinci lill-gorti li I-azzjoni ma saritx fwaqtha u dan fuq il-massima i
reus in excipiendo fit actor. Huma mehtiega I-istess provi fi grad tali li

ssoltu jaqa’ fuq attur dwar il-pretensjonijiet tieghu'?;

30. i minn gari tas-sentenza appellata jidher li I-konsiderazzjonijiet i
hadet gies taghhom I-ewwel Qorti biex laqghet din I-ec¢ezzjoni huma
tnejn: l-ewwel, li I-mertu tal-kawza tallum kien jorbot mal-mertu tal-
pro¢eduri pendenti quddiem din il-Qorti fiz-zewg kawzi appellati; it-tieni,
hadet qies tal-ahjar amministrazzjoni tal-gustizzja biex ma jkunx hemm
sentenzi li jistghu ma jogoghdux flimkien jew li jidde¢iedu hwejjeg li ma

jagblux wahda mal-ohra;

31. i din il-Qorti taghraf il-fehma tal-ewwel Qorti li ma taccettax li
tissoprassjedi — dik il-Qorti kellha diskrezzjoni u ghazlet li ma twettaghiex
fuq is-sahha ta’ qari tal-ligi u tad-decizjonijiet dwar il-kwistjoni. Dan ma
jfissirx li I-e¢cezzjoni li kellha tiddeciedi — li I-azzjoni attri¢i tressqget gqabel
il-waqgt — ma kinitx misthoqqa. Din il-Qorti tgis li, sa dakinhar li nghatat is-

sentenza appellata u sa zmien konsiderevoli wara, kien hemm raguni

10 Ara P.A. 18.2.1965 fil-kawza fl-ismijiet Ricci v. Latzen (Kollez. Vol: XLIX.ii.745)

oggettiva li timpedixxi I-mixi 'l quddiem tal-azzjoni mneghdija minn Bartolo
ghaliex tolqotha fuq l-aspetti essenzjali taghha u tal-ezitu li kienet
mahsuba tilhag. Minbarra dan, il-konferma tas-sentenza appellata ma
tfissirx li I-pretensjonjiet ta’ Bartolo se jintilfu darba ghal dejjem, ghaliex I-
effett tal-ilqugh tal-ec¢¢ezzjoni tal-intempestivita’, kif inghad gabel, huwa
li jehles lill-parti mharrka mill-harsien tal-gudizzju u mhux li jeqred ghal
dejjem il-pretensjonijiet tal-parti attrici. U fuq is-sahha ta’ dan, Bartolo
dejjem jibgaghlhom il-jedd li jressqu I-pretensjonijiet taghhom mill-gdid

fazzjoni ohra jekk kemm-il darba jidhrilhom i jridu jaghmlu dan;

32. i fug dawn il-kunsiderazzjonijiet, din il-Qorti jidhrilha li kien ikun
xieraq u bizzejjed biex tichad dan l-aggravju wkoll. Madankollu, fid-dawl
tal-fatt li din il-Qorti gablet li dan l-appell jinstema’ mal-appell fiz-zewg
kawzi |-ohrajn ta’ bejn il-partijiet, u fid-dawl tas-sentenzi li llum geghdin
jinghataw minn din il-Qorti fdawk iz-zewg appelli, tqum kwistjoni ta’ jus
superveniens. Dan ghaliex, issa li I-mertu tal-kwistjoni fl-imsemmija zewg
kawzi gieghda tinghata sentenza dwarha fit-tieni istanza, jigi nieges I-
element tal-incertezza li kien ir-raguni ewlenija ghaliex intlagghet |-
eccezzjoni tal-intempestivita'. Bil-hsieb li, kemm jista’ jkun, azzjoni tkun
salvata u biex ma jiddahhlux spejjez zejda, din il-Qorti tqis li huwa I-kaz li
l-aggravju ta’ Bartolo dwar Il-imsemmija ecc¢ezzjoni tal-intempestivita’

jintlaga’ u s-sentenza appellata, safejn laqghet dik I-e¢¢ezzjoni, tithassar;

33. llli Bartolo ressqu aggravju iehor (paragrafu disgha), li aktar jixbah
lil sottomissjoni. Bih huma jghidu li tkun hada xierga li dan I-appell
jinstema’ flimkien maz-zewg appelli taz-zewg kawzi I-ohrajn u tinghata s-
sentenza mill-istess Qorti u fl-istess jum. Fid-dawl tad-digriet moghti minn
din il-Qorti fl-20 ta’ Dicembru, 2018, u li bih din il-Qorti ordnat li dan I-
appell jinstema’ flimkien maz-zewg appelli |-ohrajn imsemmija, ma
hemmx bzonn li I-Qorti tuza aktar zmien dwar dan l-aggravju, li ma

ghandu x’jagsam xejn ma’ dak deciz fis-sentenza appellata;

34. lli jmiss li I-Qorti tqis l-appell in€éidentali ta’ Caruana. L-aggravju
fdan l-appell huwa wiehed, fejn l-appellanti jilmentaw li I-ewwel Qorti
nagset li tgis I-ewwel e¢cezzjoni preliminari taghhom fejn tennew li, gabel
kull haga'ohra, Bartolo ghandhom igibu prova li huma ddikjaraw mad-
Dipartiment tat-Taxxa d-dhul taghhom minn dan in-negozju matul is-snin.
Fin-nuggas, l-ewwel Qorti ma kellhiex tisma’ I-kawza u tehlishom mill-

harsien tal-gudizzju;

35. llli Caruana jibbazaw l-aggravju taghhom fuq il-verbal tal-Qorti fis-
smigh tat-30 ta’ Gunju, 20162, fejn kien hemm gbil li l-ewwel jigu decizi
t-tliet e¢cezzjonijiet preliminari mressga mill-imharrkin Caruana, fosthom

din [-e¢¢ezzjoni msemmija. Jghidu li I-ewwel Qorti kienet marbuta b’dan

11 Pag. 91 tal-process

il-verbal u ghaldagstant kellha taghti sentenza fuq it-tliet ec¢ezzjonijiet u

mhux fuq wahda biss;

36. Illi I-Qorti m’ghandhiex wisq xi tghid fug dan l-aggravju. II-ligi trid li
kemm appell u kif ukoll appell in¢identali jissejjes fuq dak li jkun ingata’
fis-sentenza appellata’?. Fil-kaz li I-Qorti ghandha quddiemha, l-ewwel
Qorti ddeliberat u tat il-fehmiet taghha fuq I-e¢¢ezzjoni tal-intempestivita®
u, billi sabet li kienet tajba u lagghetha, ma tat I-ebda sentenza dwar iz-
zewq eccezzjonijiet preliminari I-ohrajn. Dan ifisser li fdan I-appell
inCidentali Caruana m’ghandhom ebda appell Xiressqu ghaliex ma
nghatat |-ebda sentenza fuq |-e¢¢ezzjoni li jsemmu fl-aggravju taghhom.
L-ilment ta’ Caruana ma huwiex misthoqq. Ghalkemm qorti tkun halliet
kawza biex taqgta’ dwar numru ta’ ec¢ezzjonijiet, ma jkollhiex ghalfejn
tgishom kollha jekk kemme-il darba tilga’ xi ecc¢ezzjoni li tkun tolgot il-mixi
'l quddiem tal-kawza. L-ghoti ta’ sentenza huwa mahsub ghad-decizjoni
ta’ punt mistharreg u mhux biex qorti togghod turi kemm taf. U jekk, wara
li tinghata decizjoni dwar e¢c¢ezzjoni partikolari, ma jkunx ghad hemm il-
htiega |i qorti tghaddi biex tistharre eccezzjonijiet ohrajn, dan ma
jnaggas xejn mis-siwi tal-mod kif dik il-qorti tkun ghazlet li tgishom.
Ghalhekk, din il-Qorti ma tistax tiddeciedi fug dan I-aggravju ladarba I-
ewwel Qorti ma gisetx l-e¢¢ezzjoni li dwarha Caruana ressqu |-aggravju

taghhom;

12 Art. 240 tal-Kap. 12

37. llli ghal dawn ir-ragunijiet, din il-Qorti mhix sejra tilga’ dan I-

aggravju billi huwa irritwali;

Decide:

38. Ghal dawn ir-ragunijiet il-Qorti gieghda taqta’ u tiddeciedi billi:

Tilga’ l-appell prin¢ipali mressag mill-atturi appellati Bartolo mis-
sentenza preliminari moghtija mill-Prim’Awla tal-Qorti Civili fil-15 ta’
Novembru, 2018, fil-kawza fl-ismijiet premessi, u gieghda thassar dik is-

sentenza billi tichad I-e¢¢ezzjoni li I-azzjoni attrici tressget gabel zmienha;

Tichad l-appell in¢identali mressag mill-intimati mizzewgin Caruana

ghaliex huwa irritwali;

Tordna li l-atti tal-kawza jergghu jintbaghtu lill-ewwel Qorti biex tkompli

bis-smigh tal-kawza; u

21



App. Civ. 383/16/1

Tordna li I-intimati Caruana jhallsu solidalment bejniethom I-ispejjez tal-

appelli, filwaqt li I-ispejjez tal-ewwel istanza jibqghu minghajr taxxa bejn

il-partijiet.
Mark Chetcuti Joseph R. Micallef Tonio Mallia
Prim Imhallef Imhallef Imhallef

